
НАЙПЕРШ – ГОДНАСЦЬ
СТАТКЕВІЧ І СЕВЯРЫНЕЦ ВЫЙШЛІ НА ВОЛЮ

СТАР. 2, 4 СТАР.7

У КРАІНУ КАЗКІ,
ДЗЕ КАЖУЦЬ  “ЗДРАСЦЕ”

АДМЕНА ЛЬГОТАЎ:
ЦІ ВЯРОЎКУ САМІМ КУПЛЯЦЬ?

Працяг на стар.5

22 траўня былі вызвалены
палітзняволеныя  Мікола
Статкевіч і Павел Севярынец,
якія адбывалі пакаранне на
“хіміі”.

У Наваполацку суддзя га
радскога суда Пятро Ляўчо
нак зачытаў судовую паста
нову аб умоўнадатэрміно
вым вызваленні Севярынца
“за ўзорныя паводзіны”. Се
вярынец адбываў пакаранне
ў вёсцы Малое Сітна. У той
самы  дзень,  па  палудні
міліцыя  прывезла  Мікалая
Статкевіча з вёскі Блонь каля
Мар’інай Горкі ў суд Пухавіц
кага  раёна,  дзе  яму  выдалі
пашпарт і таксама паведамілі,
што вызваляюць умоўнада
тэрмінова.

Нагадаем, што 31 траўня
2005 году суд Цэнтральнага
раёна Мінска пакараў Паўла
Севярынца і Мікалая Статке
віча на тры гады абмежаван
ня волі кожнага за арганіза
цыю вулічных акцыяў пратэс
ту супраць фальсіфікацыі вы
бараў і прэзідэнцкага рэфе
рэндуму.  Паколькі  ў  часе
следства адбылася амністыя,
тэрміны былі скарочаныя на
год.

Абодва палітыкі выйшлі на
волю  крыху  меней,  чым  за
тры  месяцы  да  заканчэння
афіцыйнага тэрміну адбыцця
свайго пакарання.

У інтэрв’ю Радыё Свабода
адразу па вызваленні Павел
Севярынец сказаў:

“Суд прыняў рашэнне аб
умоўнадатэрміновым выз
валенні  —  нягледзячы  на
мае неаднаразовыя рэплікі,

што прысуд быў незаконным.
Гэта сведчыць пра тое, што
проста паступіў адпаведны
загад. Факт паказальны,  і ў
першую чаргу прычына гэта
га факта, на мой погляд, гэта
галасаванне аб адмене прэ
ферэнцыяў  для  Беларусі  (з
боку ЕС. – Рэд.), якое адбу
дзецца бліжэйшым часам. Не
выключаю, што палітзняволе
ныя, прычым усе, будуць да
гэтага часу вызваленыя”.

Адразу пасля свайго выз
валення  Мікалай  Статкевіч

адказаў па тэлефоне на пы
танні карэспандэнта РС.

Карэспандэнт: Павел Севя-
рынец мяркуе, што Вашае з ім
вызваленне звязанае з тым,
што ўлады баяцца страціць
прэферэнцыі Еўрасаюза. Якое
Вашае меркаванне?

Статкевіч:  Я  думаю,  што
гэта проста гандаль людзьмі.
Закладнікаў спачатку бяруць,
а потым спрабуюць прадаць
за грошы. Бедным нігерый
цам такое й не снілася – яны
толькі мільён даляраў узялі

за скрадзеную беларуску, а
тут  хочуць  400  мільёнаў
еўра. Усё гэта вельмі паскуд
на.  Тым  больш  дадатковая
паскудная  ўмова  –  пісаць
нейкую там заяву на імя Пят
кевіч ці адвакату, ці блізкім
сваякам, ці самому... Я, дарэ
чы,  ніякіх  заяваў  не  пісаў,
яшчэ  раз  падкрэсліваю,  бо
ўпэўнены,  што  гэта  прагу
чыць  з  высокай  трыбуны  –
“вот ані тут прасілі, заўялен

Павел Севярынец пасля вызвалення.  Мінск,
23 траўня 2007 году.

Мікалай Статкевіч, вёска Блонь, сакавік 2007
году. Фота з архіву.

ЦІ ЎЗРАСЦЕ ГРАМАДСКАЯ АКТЫЎНАСЦЬ
БЕЛАРУСАЎ З-ЗА АДМЕНЫ ЛЬГОТАЎ?

Каментар на стар. 4

СЯРГЕЙ АЛЬФЕР, ПАЛІТОЛАГ:

“А МОЖА, ТАК І ТРЭБА?”
На маю думку, не ўзрасце. Таму што беларусы такія... Памята
еце, цудоўны анекдот пра цвік? Калі беларус, седзячы на
цвіку, казаў: “А можа, так і трэба?” Тое, што мы бачым на сён
няшні дзень, гэта і ёсць, мне здаецца, максімальная актывіза
цыя людзей з нагоды адмены льготаў. Бунтуе частка студэн
таў, якая не хоча, каб у  іх быў цалкам платны праезд.  І ў
прынцыпе, напэўна, гэта ўсё. А ўсе астатнія ўспрымаюць гэта
так – “ну, не будзе і не будзе”. Галоўнае, каб не было вайны. І
таму расцягнутыя ў часе адмены льготаў не выклічуць вяліка
га супраціву.

ЛАРЫСА, ПЕНСІЯНЕРКА:

“АДМЕНЯЦЬ ІЛЬГОТЫ
ДЛЯ НЕСАПРАЎДНЫХ”
У нас як заўжды, вялікі звон і мала грому. Я і мае сяброўкі аб
салютна спакойныя наконт  ільготаў. Мне адна знаёмая, у
якой сваячка ў саўміне працуе, казала, што адменяць ільготы
для несапраўдных інвалідаў. Толькі і ўсяго.

АЛЯКСАНДР САСНОЎ,
БЫЛЫ МІНІСТР ПРАЦЫ:

“УЗДЫМ БУДЗЕ НЯДОЎГІ”
Думаю, што будзе нейкі ўздым, але нядоўгі і нямоцны. У ас
ноўным на ўзроўні размоваў у чэргах. Больш актыўная част
ка пад уплывам нейкіх палітычных структур можа нешта
зрабіць, але ўсё прыцерпіцца. Як у той прымаўцы пра цвік.
Беларусы ў большасці сваёй застануцца вернымі сабе.

ВІТАЛЬ, ІНЖЫНЕР:

“ПАБУРЧАЦЬ І СУПАКОЯЦЦА”
Пабурчаць на кухнях і супакояцца. Людзі ў нас загартаваныя.
Спачатку іх напалохалі новымі цэнамі на газ. Пасля, быццам,
Лукашэнка ўсіх супакоіў. Зараз пайшлі чуткі наконт ільготаў.
А пасля Лукашэнка зробіць так, што ўрад дрэнны, а ён ізноў
усіх абараніў, не даў народ абрабаваць.  Гэта ж наша любімая
палітычная гульня.

ЯРАСЛАЎ РАМАНЧУК, ПАЛІТОЛАГ:

“ГЭТА НЕ НАГОДА
ДЛЯ РЭВАЛЮЦЫЙНАЙ СІТУАЦЫІ”
Гэта крок, які прывядзе, безумоўна, да эрозіі папулярнасці Лу
кашэнкі. Калі б, напрыклад, урад пачаў шукаць грошы ў сель
скай гаспадарцы альбо недзе ў прамысловасці, дзе закопва
юцца мільярды даляраў, да гэтага стаўленне насельніцтва
было б больш станоўчае. Але ўрад лезе ў кішэні людзей. Пры
тым, што заробкі чыноўнікаў больш за тысячу даляраў. І гэта
расцэньваецца людзьмі як сацыяльная несправядлівасць. Але
гэта не нагода для рэвалюцыйнай сітуацыі. Вось калі адмена
льготаў супадзе з павелічэннем коштаў на жыллёвакаму
нальныя паслугі на 2030%, калі гэта супадзе з тым, што зама
розяць заробкі  і пенсіі, калі будзе скарочана занятасць на
буйных прадпрыемствах. Калі ўсе гэтыя чыннікі супадуць,
тады, безумоўна, людзі пачнуць больш актыўна рэагаваць.
Тады будзе глеба для сацыяльных пратэстаў. І апазіцыя будзе
чэрпаць з усяго гэтага новы людскі рэсурс.

ТАЦЯНА, ХАТНЯЯ ГАСПАДЫНЯ:

“СТУДЭНТЫ І ПЕНСІЯНЕРЫ
НЕАРГАНІЗАВАНЫЯ”
Мне здаецца, што каб нейкая частка людзей актывізавалася,
павінны быць закранутыя інтарэсы большасці людзей. А сту
дэнты і пенсіянеры – гэта вельмі неарганізаваныя суполь
насці. Пенсіянеры, да таго ж, фізічна нямоглыя, а студэнты –
залежныя.

ПЁТРА САДОЎСКІ, ДЫПЛАМАТ,
БЫЛЫ ПАСОЛ У ГЕРМАНІІ:

“ПЕНСІЯНЕРАЎ НЕЛЬГА ЧАПАЦЬ”
Як пенсіянера мяне гэта, безумоўна, хвалюе. Ці я буду, на дачу
едучы, плаціць 440 рублёў, ці 880. Гэта ж нешта значыць для
чалавека, якому пенсіі хапае на дзесяць дзён. Каб купіць
толькі ежу. І думаю, што 80 працэнтаў пенсіянераў — такія, як
я. Калі адмена льготаў ударыць па пенсіянерскім кашальку,
то пратэст выйдзе за межы кухань. Я ж езджу на электрычцы
ў бок Крыжоўкі і чую, што гавораць людзі. Гавораць, што не
магчыма жыць. Людзі ўжо пачынаюць лічыць, колькі атрымл
іваюць вайскоўцы, міліцыянты, чыноўнікі. Бабкі кажуць, што
будуць проста сядзець і плаціць не будуць — хай вядуць у
суд! Людзі пачынаюць палітызавацца, бо падыходзяць да
мяжы. Таму, пенсіянераў, мне здаецца, нельга чапаць.

ЯГОР, ПРАДПРЫМАЛЬНІК:

“МАГЧЫМА,
НЕЙКАЯ ЗАВАРУШКА БУДЗЕ”
Магчыма, нейкая заварушка і будзе. Але яна не будзе накіра
ваная супраць Лукашэнкі. Лукашэнка, як заўжды, на кагоне
будзь прыкрыкне, кагонебудзь здыме. Што б кепскае ў нас ні
рабілася,  гэта не Лукашэнка робіць. Бо Лукашэнка можа
зрабіць толькі добрае. Гэта для іх аксіёма. Падняліся кошты
на бензін – гэта расейцы подлыя ўчынілі. Закрыўся наш сыра
робны завод – гэта алігархі клятыя. Падругое, як паказаў
досвед манетызацыі ў Расіі, пенсіянеры нешта пакрычалі і су
пакоіліся. Гэта не тая частка іх жыцця, зза якой яны гатовыя
нешта змяніць. І апазіцыі шукаць у гэтай сітуацыі новых пап
лечнікаў марная справа.

МІКАЛАЙ СТАТКЕВІЧ, ПАЛІТЫК:

“НА ПЛОШЧУ ВЫВОДЗІЦЬ
НЕ СТРАЎНІК, А ІДЭАЛЫ”
Некаторы ўсплёск актыўнасці будзе. Але яна закране невялі
кую частку, у параўнанні з мільёнамі людзей, якіх закране
пазбаўленне льготаў. Гэта будзе актыўнасць і без таго актыў
ных людзей. А потым усё сцішыцца, людзі скарацца і будуць
бурчэць па кухнях. Адзінае, што гэта знізіць папулярнасць
уладаў і дасць адчуванне перавагі актыўнай меншасці. Дасць
ёй адчуванне грамадскай падтрымкі. На плошчу людзей вы
водзіць не страўнік, а ідэалы. На плошчу выводзіць прага аль
тэрнатывы. Ва Ўкраіне ўзровень жыцця значна ніжэйшы, чым
у Беларусі, але гэта не пагражала Кучму. А на Майдан людзей
выводзілі еўрапейскія ідэалы. Пратэсты там адбываліся на
фоне рэкорднага росту ўкраінскай эканомікі і дабрабыту.

СУСЕДЗІ
ІЛЬГОТАЎ
СТАНОВІЦЦА
БОЛЕЙ

Амонаўцы затрымліваюць
удзельніка студэнцкай акцыі
супраць адмены льготаў.
Мінск, 20 траўня 2007 году.

20га  траўня  Аляксандр
Мілінкевіч быў абраны стра
шынём  грамадскага  аб’яд
нання Рух “За Свабоду” пад
час  устаноўчага  сходу  ў
Гродне. Нягледзячы на спро
бы  праваахоўных  органаў
перашкодзіць яго правядзен
ню, дэлегатам удалося выка
наць неабходныя для рэгіст
рацыі аб’яднання працэдуры
– зацвердзіць Статут, абраць
старшыню і кіруючыя орга
ны. На сходзе прысутнічала
каля  100  грамадскіх  і  палі
тычных дзеячоў з усёй Бела
русі.

Праз гадзіну пасля пачатку
сходу ў памяшканне ўварва
ліся міліцыянты, якія загадалі
ўсім прысутным пакінуць яго,
паколькі будынак, нібыта, за
мінаваны. Пры выхадзе з па
мяшкання гасцей і дэлегатаў
устаноўчага сходу Руху “За
Свабоду” супрацоўнікі права
ахоўных органаў здымалі на
відэакамеру.

Лідэр дэмакратычных сіл
Аляксандр Мілінкевіч заявіў:

 Рух створаны дзеля аб’
яднання людзей, якія хочуць
дзейнічаць, а не сядзець за
круглымі  сталамі,  дыскута
ваць  і займацца дыялогамі.
Галоўная нашая мэта – гэта
пабудова грамадзянскай су

МІНА ПАД РУХ “ЗА СВАБОДУ”

Аляксандр Мілінкевіч са сваімі паплечнікамі падчас устаноўчага
з’езда Руху “За свабоду”.

Юрыст  і  праваабаронца
Валянцін Стэфановіч прака
ментаваў паведамленні нека
торых  СМІ  пра  рашэнне
Мінгарвыканкама  наконт
правілаў усталявання антэн у
Мінску. Апошнім часам каму
нальныя службы прымуша
юць  жыхароў  сталіцы  зды
маць антэны са спасылкай на
гэты  дакумент  і  ў  сувязі  з
тым,  што  апаратура  нібыта
псуе выгляд будынкаў.

– Рашэнне Мінгарвыкан
кама аб парадку размяшчэн
ня індывідуальных прыёмных

антэн,  насамрэч,  існавала.
Але яно было часовым. Юры
дычна дакладна яно называ
лася “Часовае палажэнне аб
парадку ўсталявання антэн
для індывідуальнага прыёму
праграм тэлебачання з штуч
ных спадарожнікаў зямлі і  іх
эксплуатацыі”.  Гэтае  пала
жэнне было прынятае 10 са
кавіка  1994  году,  але  ўжо
страціла сілу. Яно скасаванае
рашэннем самога Мінгарвы
канкама №302 ад 15.02.2007.
Новага  такога  палажэння
няма. Такім чынам, атрымо

ўваецца, што на сёння няма
ніякіх інструкцый аб парадку
ўзгаднення ўсталявання тэ
левізійных антэн. Адпаведна
няма  падстаў  сцвярджаць,
што хтосьці ўсталяваў антэну
з парушэннем заканадаўства.
Таму, я лічу, кампанія па зды
манні спадарожнікавых ан
тэн, якая пачалася ў Мінску і
іншых гарадах, носіць пазап
раўны  характар  і  парушае
правы грамадзян. Гэтыя дзе
янні  трэба  абскаржваць  у
судзе, – заявіў В.Стэфановіч
прэсцэнтру Хартыі97.

НЯМА ПАДСТАВЫ ЗДЫМАЦЬ “ТАЛЕРКІ”

У суседняй Літве, дзе па
водле прапаганды БТ пануе
свет чыстагану, ніхто не асп
рэчвае  існаванне  сістэмы
льготаў для пенсіянераў, сту
дэнтаў,  інвалідаў  і  чарно
быльскіх ліквідатараў. Гавор
ка  ідзе  пра  цывілізацыйны
стандарт, міласэрнасць і зба
лансаваную  сацыяльную
палітыку  дзяржавы.  Вы
ходзіць  на  дэманстрацыі  і
ўчыняць забастоўкі з патра
баваннем большага заробку
могуць людзі здаровыя і пра
цаздольныя.  І гэта  іх права.
Што да студэнтаў, інвалідаў і
пенсіянераў, дык яны або за
маладыя, або нямоглыя,  і ў
кожным разе людзі залежныя.
Нельга схіляць іх да публічн
ых пратэстаў.

У краінах Еўрасаюза не га
вораць ані пра перамогу дэ
макратыі, ані пра дзяржаву
для народа. Бо ў ідэале такіх
мэтаў дасягнуць немагчыма.
Калі ж дзяржаўная прапаган
да кажа пра стварэнне сацы
яльна арыентаванай мадэлі,
— гэта значыць, што “рай на
зямлі” дасягнуты, прынамсі,
на  словах,  і  цяпер  можна
рабіць  усё,  што  заўгодна  –
выяўляць  “несапраўдных
інвалідаў”  і  цынічна  заяў
ляць, што ліквідатар, які не
стаў інвалідам, — не ліквіда
тар, падштурхоўваць пенсія
нераў да смеццевых бачкоў,
а  студэнтаў  да  таго,  каб
ездзілі  “зайцамі”. Самае га
лоўнае, што пажаліцца няма
каму, бо ў краіне “ўсё хара
шо”.

У краінах Еўрасаюза ніхто
не сцвярджае, што рай збуда
ваны, але ж і дзяржава не па
дымае  руку  на  льготы  для
маладых,  слабых  ці  нямог
лых. Наадварот, сістэма такіх
ільготаў  павялічваецца  і
ўскладняецца. Як у суседняй
Літве, якая, дарэчы, адзіная з
былых  савецкіх  рэспублік
кампенсавала сваім жыхарам
іх уклады ў савецкіх банках, а
сёння прыступіла да выпла
таў пацярпелым ад савецкага
таталітарнага рэжыму.

А.К.

польнасці і прававой дзяржа
вы,  правядзенне  вольных  і
дэмакратычных  выбараў  у
Беларусі.   Дзеля  гэтага  мы
яднаем актывістаў, партый
ных, беспартыйных людзей,
усіх ахвочых працаваць.

Паводле прэс-службы
А. Мілінкевіча

ЧАЛАВЕК ЧАЛАВЕКУ ВОЎК
ЦІ ВЯРОЎКУ САМІМ КУПЛЯЦЬ?

“Піва  толькі  для  членаў
прафсаюза!” Гэтая фраза з са
вецкага сатырычнага рамана
1930х гадоў “Залатое цяля”
сёння гучыць ужо не столькі
смешна, колькі незразумела
для многіх. Прынамсі, для ма
ладога пакалення беларусаў.
Як гэта – піва не для ўсіх?!

Але студэнты, якія пратэс
туюць сёння на вуліцах суп
раць адмены 50працэнтавай
льготы на праезд, падстаўля
ючы галовы пад амонаўскія
дручкі,  вельмі  здзівіліся  б,
калі  б  ім  сказалі,  што  іхнія
льготы — з той самай серыі,
што і прафсаюзнае піва.

Бальшавікі,  як  толькі
прыйшлі да ўлады і абвясцілі
ўсеагульную роўнасць, увялі
для сябе розныя прывілеі ды
льготы  –  дадатковыя  пайкі
(ва ўмовах паўсюднага гола
ду), літэрныя вагоны, кватэ
ры ў Крамлі, персанальныя
тэлефоны, санаторыі  і г.д. А
каб шараговым таварышам
было  не  надта  зайздросна,
была прыдумана цэлая сістэ
ма  льготаў  –  для  членаў
прафсаюзаў, для членаў твор
чых  саюзаў,  для  ветэранаў
вайны  і  працы,  для  Герояў
Савецкага Саюза…

Савецкага  Саюза  даўно
няма, а сістэма льготаў жыве.

Характэрна,  што  ніхто  з
нашых апытаных гэты факт
не згадвае. Сама сістэма на
ват  лідэрамі  грамадскай
думкі ўспрымаецца як нешта
цалкам натуральнае. Тыя ж
студэнты не павышэння сты
пендыяў  да  прыстойнага
ўзроўню патрабуюць, а заха
вання права купляць білет на
трамвай  за  паўцаны.  Хаця
варта адзначыць, што скідкі
на праезд студэнтам і дзецям
даюцца  амаль  што  ва  ўсім
свеце.

Як быццам само сабой ра
зумеецца,  што  льготы  спа
роджаныя жабрацкай сацыя
лістычнай эканомікай. Але ж
гэта не аксіёма. Эканоміка ў
Беларусі ўжо далёка не жаб
рацкая.  А  ў  суседняй,  на
скрозь капіталістычнай Расіі
нафтадаляры  няма ўжо куды
падзець. Ніякія стабфонды не
ўмяшчаюць  тых  шалёных
грошай, якія лезуць вонкі з

тамтэйшых дзяржаўных алі
гархаў ледзь не праз вушы.
Іншая  справа,  што  тамтэй
шым пенсіянерам ад гэтага
нашмат лепей жыць не стала.
І ў так званай манетызацыі
льготаў яны справядліва ўба
чылі,  як  звычайна,  усяго
толькі чарговую спробу дзяр
жавы падмануць іх. Дарэчы,
нельга казаць, што пратэсты
расійскіх пенсіянераў нічога
не далі. Манетызацыю льго
таў на лекі расійскі ўрад вы
мушаны быў спусціць на тар
мазах.

Ключавым  паняццем  тут
выступае не эканоміка, а са
цыяльная справядлівасць. Не
ў тым справа, што аджылую
сістэму  льготаў  хочуць
змяніць. А ў тым, што ўлада
паводле старой завядзёнкі ні
з  кім  не  раіцца.  І  нават  не
збіраецца інфармаваць люд
зей, пра што, уласна, ідзе раз
мова. У што выльецца адме
на  льготаў  для  пенсіянера,
для ягонай сям’і. А людзі не
надта і цікавяцца. Што будзе
– тое будзе.

Але што тычыцца анекдо
та пра цвік і нібыта беларус
кую ментальнасць, дык мож
на  ўспомніць  іншы  савецкі
анекдот  –  пра  ўдзельнікаў
прафсаюзнага сходу, якім на
чальства прапанавала павесі
цца. Адказам было пытанне з
залы: “А вяроўку самім куп
ляць, ці прафсаюз заплаціць?”
Гэты анекдот, пазбаўлены на
цыянальнай  афарбоўкі,  ка

рыстаўся  папулярнасцю  ва
ўсіх  рэспубліках  былога
СССР.

Так што калі гаварыць пра
ментальнасць, дык, хутчэй,
пра савецкую. У сацыялістыч
ным каралеўстве крывых лю
стэрак  перагорнутыя  з  ног
на галаву не толькі законы
нармальнай эканомікі, але й
маралі.

Пра салідарнасць працоў
ных  у  “дзяржаве  рабочых  і
сялян” успаміналі толькі 1га
траўня,  калі  на  дэманстра
цыю  ў  падтрымку  палітыкі
партыі  трэба  было  ісці
хоцькіняхоцькі.  Салідар
насць дазвалялася праяўляць
з неграмі ў ЗША, альбо шах
цёрамі ў Чылі. Гаварыць пра
правы рабочых у СССР было
небяспечна – за гэта можна
было і ў лагер патрапіць, на
папраўчыя працы.

Насамрэч, у самым гуман
ным  у  свеце  савецкім  гра
мадстве заўсёды дзейнічаў
прынцып: ”чалавек чалавеку
воўк”. Той самы прынцып, які,
нібыта, панаваў і пануе на ка
піталістычным Захадзе. Але ж
на тым самым Захадзе сёння
рэальна  клапоцяцца  аб
пенсіянерах, дзецях,  інвалі
дах.  І не толькі аб фізічных
калеках, але, скажам, аб люд
зях  з  сіндромам  Даўна.  Іх
уладкоўваюць  на  лёгкую
фізічную працу, у тым ліку, у
офісы багатых карпарацыяў,
у банкі, каб яны адаптаваліся
ў грамадстве. І ніхто з супра

цоўнікаў  тых  офісаў  не
лічыць  для  сябе  ганебным
мець дачыненні з “даўнамі”.

У Варшаве ці ў Празе, дзе
заўгодна ў нашых суседзяў
вы абавязкова ўбачыце аўто
бусы, зробленыя так, каб у іх
лёгка было ўехаць на інвалі
днай калясцы.

А ў нас пенсіянерка Лары
са заклапочаная тым, каб паз
бавілі  льготаў  “несапраўд
ных” інвалідаў. Мабыць, яна
мела на ўвазе тых інвалідаў,
што прыехалі на сваіх каляс
ках да адміністрацыі прэзі
дэнта,  баронячы  свае  і  яе
правы?

Людзі, якія ўсё сваё жыццё
правялі ў чэргах, пільнуючы,
каб нехта не праслізнуў на
перад і не атрымаў тое, што
яму “не паложана”, здольныя
забіць парушальніка парадку.
Але ніколі не выступяць суп
раць яго самога.

Нашы апазіцыйныя палі
тыкі, заўважце, у большасці
сваёй  не  надта  спяшаюцца
выкарыстаць,  здавалася  б,
выгадную для іх сацыяльную
тэму ў барацьбе з рэжымам.
Напэўна, надта яна здаецца
ім прыземленай, нецікавай.
Ну,  што  змагацца  за  правы
нейкіх  пенсіянераў?  Яны  ж
на выбарах галасуюць за Лу
кашэнку! Так ім цяпер і трэ
ба!

І не прыходзіць да галавы
гэтым  людзям,  што  адсут
насць спачування да слабых,
адсутнасць салідарнасці – з’я
ва таго ж парадку, што і ад
сутнасць салідарнасці з паліт
вязнямі і сем’ямі зніклых.

Гітлер у свой час знішчаў у
канцлагерах  не  толькі  габ
рэяў, але й псіхічна нямог
лых людзей, інвалідаў. У СССР
неўзабаве пасля другой сус
ветнай вайны ўсіх бязрукіх
ды бязногіх інвалідаў адной
чы  ўзялі  ды  саслалі  на  Са
лаўкі – каб не псавалі выгля
ду савецкіх гарадоў. Навялі,
так бы мовіць, парадак і чыс
ціню.

У  той  краіне  дагэтуль  і
жывем.  І спадзяемся на чы
юсьці міласціну.

А. Уласаў

belzhaba.com



5Палітыка №20 (69), 24-30.05.2007 г.

НАЙПЕРШ – ГОДНАСЦЬ
СТАТКЕВІЧ І СЕВЯРЫНЕЦ ВЫЙШЛІ НА ВОЛЮ
не пісалі, я іх асвабадзіў, а ані
апяць...”

Карэспандэнт: Дык Вы не-
задаволеныя?

Статкевіч: Гадаснае, а не
радаснае пачуццё. Бо гандлю
юць людзьмі. А калі тэрарыс
там ідуць насустрач, дык бу
дуць новыя закладнікі – яшчэ
болей. Нельга таргавацца з
тэрарыстамі.

Карэспандэнт: Якія ў Вас
найбліжэйшыя палітычныя
планы? Ці пойдзеце Вы на Канг-
рэс дэмакратычных сілаў 27
траўня?

Статкевіч:  Мы  з  Паўлам
мусім ісці на кангрэс са стра
тэгіяй Еўрапейскай кааліцыі і
будзем  спрабаваць  не  да

пусціць прыняцця той капіту
ляцыйнай стратэгіі, якая там
выносіцца на абмеркаванне.
Гэты  кангрэс  мы  лічым
вельмі несвоечасовым, але
рабіць няма чаго – давядзец
ца ісці.

Карэспандэнт: Які досвед
двух гадоў, што Вы прабылі на
“хіміі” Вы лічыце найбольш
важным і каштоўным для
сябе?

Статкевіч: Абсалютна зра
зумелая выснова: найперш 
годнасць, годныя паводзіны,
з любымі людзьмі. І людзі бу
дуць  вас  падтрымліваць.  У
любой  сітуацыі  трэба  кіра
ваць абставінамі. Гэта заўсё
ды магчыма. І першы крок да
гэтага  уласныя годныя па

водзіны з усімі  ад мента да
апошняга зэка. У любым трэ
ба бачыць чалавека. Тады Вы
будзеце ўплываць на асярод
дзе, людзі будуць міжволі ка
піяваць Вашае стаўленне да
сябе і таксама будуць імкнуц
ца годна сябе паводзіць. Вы
будзеце  фармаваць  вакол
сябе годную, больш спрыяль
ную для сябе прастору”.

Ад рэдакцыі:

Аргкамітэт Кангрэсу дэ-
макратычных сілаў, які паві-
нен адбыцца ў Мінску 27 траў-
ня, прыняў рашэнне аб так зва-
ных віп-персонах. На мінулым
кангрэсе сярод “віпаў” было
шмат прадстаўнікоў твор-

чай і навуковай інтэлігенцыі –
у тым ліку Рыгор Барадулін,
Ніл Гілевіч, акадэмік Радзім Га-
рэцкі. Гэтым разам персаналь-
ны спіс, складзены Радай бела-
рускай інтэлігенцыі, быў адхі-
лены аргкамітэтам. Было вы-
рашана, што ў якасці віп-пер-
сонаў у кангрэсе ўдзельнічаюць
толькі былыя палітвязні. (Ас-
татнія вядомыя асобы змо-
гуць прысутнічаць ў якасці гас-
цей.) Невядома, ці разлічвалі
арганізатары на датэрміно-
вае вызваленне Севярынца і
Статкевіча. Але слова гэтых
мужных і годных людзей на кан-
грэсе, можна спадзявацца, буд-
зе вельмі патрэбным і сапраў-
ды своечасовым. Галоўнае, каб
іх пачулі.

ШАНОЎНЫЯ ЧЫТАЧЫ!
РЭДАКЦЫЯ “СВАБОДЫ” ІМКНЕЦЦА ЗРАБІЦЬ ГАЗЕТУ ПАТРЭБНАЙ ВАМ.

МЫ ПІШАМ БЕЗ ЦЭНЗУРЫ І ГАТОВЫЯ ГАВАРЫЦЬ ПРА САМАЕ ВАЖНАЕ І НАБАЛЕЛАЕ, ШТО ХВАЛЮЕ І
ЦІКАВІЦЬ ВАС.

НАШЫ ІНФАРМАЦЫЙНЫЯ КРЫНІЦЫ ДАЗВАЛЯЮЦЬ НАМ ВЫСВЯТЛЯЦЬ САМЫЯ ЗАТУМАНЕНЫЯ БАКІ
НАШАГА АГУЛЬНАГА ЖЫЦЦЯ.

МЫ ВАЛОДАЕМ ДАСТАТКОВЫМ ДОСВЕДАМ, КАБ НІЧОГА НЕ ПРЫДУМЛЯЦЬ “З ГАЛАВЫ” І ПРА САМЫЯ
СКЛАДАНЫЯ РЭЧЫ ГАВАРЫЦЬ ПРОСТЫМІ СЛОВАМІ.

НАМ НЯМА ПАТРЭБЫ НЕШТА ХАВАЦЬ АД ВАС АЛЬБО ХЛУСІЦЬ ВАМ, АЛЬБО АГІТАВАЦЬ ВАС ЗА НЕШТА ЦІ
СУПРАЦЬ ЧАГОСЬЦІ.

З ТАКОЙ ПАЗІЦЫЯЙ АДЗІНАЕ, ЧАГО МЫ НЕ МАЕМ І НЕ МОЖАМ МЕЦЬ У СЁННЯШНЯЙ БЕЛАРУСІ –
АФІЦЫЙНАЙ РЭГІСТРАЦЫІ І МАГЧЫМАСЦІ АДКРЫТА РАСПАЎСЮДЖВАЦЦА ПА ЎСЁЙ КРАІНЕ. АДНАК ГЭТА НЕ
ПАВІННА ПАЗБАЎЛЯЦЬ ВАС І НАС ГАЛОЎНАГА: ВАС – ПРАЎДЗІВАЙ І ПОЎНАЙ ІНФАРМАЦЫІ, НАС – ЗВАРОТНАЙ
СУВЯЗІ З ВАМІ.

МЫ З НЕЦЯРПЛІВАСЦЮ БУДЗЕМ ЧАКАЦЬ ВАШЫХ ПЫТАННЯЎ, ПАЖАДАННЯЎ І ЗАЎВАГ У ЛІСТАХ НА НАШ
ЭЛЕКТРОННЫ АДРАС (EDIT@VILNIA.COM) АЛЬБО Ў SMS-ПАВЕДАМЛЕННЯХ (НЕ ЗВАНКАХ!) НА НУМАР
+37068742185.

ВЫ САМІ МОЖАЦЕ ФАРМАВАЦЬ ЗМЕСТ “СВАБОДЫ”, ЗАМАЎЛЯЦЬ ТЭМЫ ПУБЛІКАЦЫЙ, ПРАПАНОЎВАЦЬ
СВАЮ ІНФАРМАЦЫЮ І СВАЁ МЕРКАВАННЕ ПРА ЎСЁ, ШТО ЛІЧЫЦЕ ВАЖНЫМ І ЗНАЧНЫМ ДЛЯ НАШАГА
ГРАМАДСТВА.

БУДЗЕМ РАБІЦЬ НАШУ “СВАБОДУ” ЎСЕ РАЗАМ!

Пачатак на стар. 1

Як робяцца хваліМАЛА ЧАСУ

СаюздрукНА ПАТЭЛЬНІ КАХАННЯ
АЛЬБО ЦІ ЗАГЛЯНЕ СУСЕД У ВАШУ ТАЛЕРКУ?

АЛЬБО УНІВЕРСАЛЬНАЯ АЛБАНСКАЯ ВАЛЮТА
Як  вядома,  Радыё  Рацыя

на сярэдніх і кароткіх хвалях
ідзе ў эфір вечарам. Назаўтра
раніцай праграма паўтара
ецца на частаце 612 кГц. Але
іншым разам здараюцца фо
кусы.  Вось,  напрыклад,  18
траўня ў эфір пайшла прагра
ма за 11 траўня. Навіны гу
чалі яшчэ нішто сабе. Адразу
не  ўцяміш,  што  паўтор.  І  я
зразумеў сакрэт – карэспан
дэнты, ведаючы, што будуць
паўторы, не акцэнтуюць часу.
Не кажуць: сёння, такога і та
кога дня адбылося... Яны ка
жуць проста: у Віцебску ад
былося...  Аднак  вось  ужо

прагноз надвор’я на 12 траў
ня 18га гучаў недарэчна.

Цяпер пра абвесткі і анон
сы перадач на Радыё Свабо
да. Бывае, слухачы нарака
юць, што яны занадта часта
паўтараюцца  і  раздражня
юць. Каб такога не адбывала
ся, можа быць, варта больш
творча падыходзіць да агуч
вання  анонсаў.  Вось  прык
лад.  14  траўня  ў  “Начной
Свабодзе” Аляксей Знаткевіч
гутарыў з гісторыкам Анато
лем  Цітовым.  Спадар  Цітоў
гаварыў занадта падрабязна і
вядучы перапыніў яго: “Пра
бачце, у нас мала часу, а трэ

ба задаць яшчэ многа пытан
няў...”  А  далей  на  цэлую
хвіліну  запусцілі  анонс  он
лайнканферэнцыі з Сакра
там Яновічам. А вось у сера
ду,  16  траўня,  у  “Ранішняй
Свабодзе”  Алена  Радкевіч
зрабіла  больш  элегантна.
Таксама падчас прамога эфі
ру  з  пісьменнікам  Васілём
Якавенкам яна сваімі словамі
расказала пра будучую он
лайнканферэнцыю і прапа
навала, каб Якавенка задаў
пытанне  Яновічу.  Пытанне
прагучала і адказ потым пра
гучаў.

21  траўня  на  Еўрарадыё

В.Малькевіч чытаў навіны,  і,
паміж  іншага,  гаварыў  пра
кадзіраванне ды іншыя спо
сабы змагання з наркатыч
най залежнасцю. Прагучала
фраза “Універсальнага леку
ад  гэтай  залежнасці  няма,
трэба  спрабаваць  розныя
спосабы”.  Тут  усё  –  чыстая
праўда,  адно  толькі  ёсць
моўная  заўвага.  У  нашай
мове слова “лекі”, як і “дзве
ры”,  маюць  толькі  множны
лік. А слова “лек” – замежнае.
Яно азначае албанскую валю
ту.

Сяржук Вітушка

“Рэспубліка” працягвае ра
даваць як тых, хто ўжо ўста
ляваў спадарожнікавыя антэ
ны, так і тых, хто толькі гэта
збіраецца рабіць.

“В соответствии с Адми-
нистративным кодексом Рес-
публики Беларусь,  жильцам
нельзя  самовольно переобору-
довать и изменять балконы,
лоджии и другие архитектур-
ные и конструктивные эле-
менты, —  пояснила главный
архитектор  Октябрьского
района Минска Елена Суходо-
лова. – Поэтому самодея-
тельная установка на фаса-
дах, балконах, лоджиях и кры-
шах спутниковых или иных ан-
тенн влечет наложение
штрафа. (...)

По словам Елены Васильев-
ны, определившись с местом
для антенны, хозяину обяза-
тельно нужно уточнить у со-
седей, нет ли возражений с их
стороны? (...)

 Ну а самое главное — раз-
работка проекта. Специалис-
ты-проектировщики должны
выполнить все необходимые
расчеты с учетом прочност-
ных характеристик антенны,
ее влияния на конструкции со-
оружения и правил эксплуата-
ции.  После этого можно согла-
совывать проект с балансо-
держателем здания и, получив
разрешение на установку, при-
влекать к монтажным рабо-
там организацию, имеющую

лицензию на выполнение та-
ких работ.”

Найбольшае замілаванне
ў заканадаўчай творчасці на
шых  чыноўнікаў  асабіста  ў
мяне выклікае такі строгі па
раграф, як “меркаванне су
седзяў”. Асабліва яскрава ён
зайграе, калі вам заманецца
настроіцца на Белсат, а ва
шаму суседу не будзе хапаць
на пахмелку. Такая ў ім прач
нецца любоў да архітэктуры,
што  прыйдзецца  вам  яшчэ
доўга  задавальняцца  БТ  з
ОНТ.

А  “Народная  газета”  дае
гэтым разам слова простаму
народу — дачніку зпад Вя
зынкі, які не можа спакойна
глядзець, у што ператвараец
ца Купалава радзіма.

“— Дача моя находится не-
далеко от “Вязынки” — мемо-
риального заповедника народ-
ного поэта Янки Купалы, кото-
рый родился в этом удиви-
тельно красивом месте, —
уточнил он. — Когда ко мне
приезжают гости, обязатель-
но веду их в филиал литера-
турного музея, все с удоволь-
ствием знакомятся с экспози-
цией и удивляются красоте
природы.

Однако с некоторых пор
Ивану Степановичу вести гос-
тей от своего домика к “Вя-
зынке” стыдно. На пути — не-
санкционированная свалка
отходов и бытового мусора.

Многие дачники не утружда-
ют себя поиском цивилизован-
ного решения проблемы отхо-
дов — по пути домой выбра-
сывают мусор на обочину до-
роги, некоторые относят его
в лес.

И это — в двух шагах от
дома, где родился Янка Купала!
— возмущается Иван Степа-
нович. — Мы с детьми регу-
лярно устраиваем своеобраз-
ные экологические акции, уби-
раем в лесу мусор,  установили
табличку, что свалка запре-
щена, но ничего не помогает...

Проблема замусоривания
лесов вблизи дачных поселков
актуальна для всей Беларуси.
Наводить порядок обязаны
владельцы земли — таков об-
щий принцип решения пробле-
мы. Дачные кооперативы дол-
жны организовать установку
контейнеров и вывоз мусора.
Однако на практике это рабо-
тает не всегда, а за несанкци-
онированную свалку наказать
конкретного человека сложно,
если не поймал за руку. И лень
побеждает голос совести”.

Як вы, шаноўныя чытачы,
думаеце? Хто каго перамо
жа? Дачнікі Купалаву радзіму
заваляць  смеццем  ці  наша
магутная дзяржава абрынец
ца ўсім сваім карным апара
там на несумленных дачнікаў
у юбілейны год? Асабіста я
стаўлю  на  дачнікаў.  Хоць
прайграем  мы  ўсе.  Разам  з

дачнікамі.
Хто сказаў, што наша мова

памерла? Часцей чытайце га
зету “Звязда”, якая гэтым ра
зам піша пра Дзень роднай
мовы ў БДУ.

“Падрыхтоўка пачалася з
«плакатнай кампанii». Першы
курс распытваў выкладчыкаў
пра самае мiлагучнае слова ў
беларускай мове. Найбольш
выбiтныя цытаты з’явiлiся
на афiшах, што развешвалiся
на сценах факультэта. Пры-
чым асаблiва цiкава было пра-
чытаць выказваннi
настаўнiкаў фiзкультуры.
Так, Аляксандра Давыдзiка
можна пахвалiць за
вынаходлiвасць: «Вот как по-
белорусски будет слово «бас-
кетбол»? Нет, не баскетбол,
а «кошыкбол», потому что
«bасkеt» в переводе на белорус-
ский значит «кошык».

У гэты дзень было выраша-
на размаўляць выключна па-
беларуску. Нават супрацоўнiкi
сталовай i ахова прынялi
такiя ўмовы.

Арганiзавалi вечарыну «Па-
тэльня кахання»..

Далібог, нават не хочацца
з такой нагоды ёрнічаць. Хай
гуляюцца ў свой “кошыкбол”.
І “патэльня кахання” гучыць
куды  прыгажэй  за  “сково
родку любви”. Абы не загуля
ліся толькі на той патэльні.

Алесь Канюціч

ХТО ТАКІ ЧАРВЯК Невядомая
Беларусь

Стрэмкі
У КРАІНУ КАЗКІ, ДЗЕ КАЖУЦЬ “ЗДРАСЦЕ”

Фотафакт

Усё ткі шкодна быць адар
ваным  ад  Бацькаўшчыны.
Зусім  не  ўяўляеш,  што  там
робіцца. Калі ўся інфармацыя
з розных “Свабодаў” ды “Ра
цыяў”.

Але што ўзяць з наймітаў
ЦРУ? Найміт, ён і ёсць найміт,
падачкі адпрацоўвае. Вось і
распаўсюджваецца паклёп,
нібыта ў Рэспубліцы Беларусь
пісьменнікі перасварыліся
перагрызліся міжсобку.

Ды нездарма мудры народ
кажа – у маны ногі кароткія.
І праўда дайшла да мяне – у
выглядзе двух, на жаль, вы
падковых  нумароў  “Мала
досці” – 11.06 і 01.07.

А гэта не абы якое выдан
не, а “Лучший общественно
политический и литератур
нохудожественный журнал”.

І  што  вы  думаеце?  Дзе
раскол? Дзе сваркі?

Пад адной і той жа блішча
стай вокладкай –  і Альгерд
Бахарэвіч, і Анатоль Бутэвіч, і
іншы Анатоль, бо Зэкаў! Ва
лянціна Коўтун! Сам Георгій
Марчук!

І  нават  член  Савета  Рэс
публікі Нацыянальнага сходу
Рэспублікі Беларусь, дэпутат
Парламенцкага сходу Саюза
Беларусі  і  Расіі,  намеснік
старшыні Камісіі па дэмагра
фічнай  бяспецы  і  сацыяль
ным развіцці Ала Ралькевіч
са шчымлівымі вершамі пра
зямлю сваіх бацькоў!

Гартаеш далей – а на цябе
пазірае мужнаінтэлігентны
твар Адама Глобуса. Не сам
піша, а пра яго пішуць, — пра

ягонага лірычнага героя, што
пад “ціскам соцыюму спрабуе
наладзіць кантакт з  іншымі
людзьмі”.

А  тут  не  героі,  а  самі
пісьменнікі без ціску нясуць
соцыюму свае сэрцы на да
лоні.  Як  мой  любімы  паэта
Зміцер Вішнёў:
клоп на балотах выклікае ха-
лодны пот
крот ашыляецца сярпом –
              у яго сапсаваны рот
спорт паядаецца нібыта гэта
салодкі торт
порт разбураецца бо вынайд-
зены
                                чарадзейны грот

Прачытаеш – самому хо
чацца  штось  падобнае  са
чыніць! (А што, пакуль дапі
шу, мо нешта і атрымаецца.)

Паэзія ў «Маладосці» ўво
гуле слаўная, а як жа іначай,
калі часопіс рэдагуе «выкш
талцоная паэтка» Раіса Бара
вікова.  Узровень  мусіць
быць!
Стары мастак парве маль-
берт,
Штрыхі зляцяцца на паперу.
Асадку возьме ён, паэт
Напіша «Тайную вячэру».

Парве  мальберт...  Маль
берт – гэта такое прыстаса
ванне з драўляных брускоў
6х4 см. Уяўляеце роспач мас
така, які нават не ломіць, а
рве сваю прыладу! Гэта ж трэ
ба давесці да такой роспачы
творцу...  І  трэба ўмець такі
адчай перадаць адным рад
ком!

Слабо  так  напісаць  роз
ным  рыгорамгенадзям  ды

іншым нілам! Хай топчуцца ў
сваім «Дзеяслове».  І  іншым
не перашкаджаюць.

Бо  ў  краіне  –  лад.  Лад  і
стабільнасць.

Словам, збываецца мара
паэта, настала пара, «когда
письменники, все распри по
забыв, в единую семью соеди
нятся!»

Кароча, як кажа мой сусед,
выпісвайце, чытайце “Мала
досць”, і вы трапіце, паводле
аднаго з аўтараў,
У краіну казкі
У дзяржаву шчасця
Дзе любяць краскі
Дзе кажуць “Здрасце!”

Жыве эРБэ!
P.S. Пракляты склероз! А

пра чарвяка забыўся... Адна
мая знаёмая ела яблык, дый
каўтнула  разам  паразіта.  І
нават  не  зморшчылася.  А
што,  кажа,  —  хто  такі  чар
вяк? Той жа яблык, толькі пе
рапрацаваны.

Вось  і “Маладосць” – той
жа часопіс, толькі...

Абы  калорыі.  Ды  каб  не
званітавала.

P.P.S. А вось, як абяцаў,  і
вершык:

крот з’еў дрот
думаў бутэрброд
наклаў у порт
кі ла грам шпрот
аў аў ай да
Зміцер ай да мала
дзец піз
анская вежа
духоўная
ежа

Алег Аблажэй

24 траўня 1173 году пакі
нула свет Еўфрасіня Полац
кая, славутая беларуская ас
ветніца. У часе паломніцтва
на  Святую  зямлю  ігумення
Еўфрасіня  прасіла  Госпада
дазволіць ёй памерці ў Еру
саліме. Так і адбылося.

25 траўня ў Беларусі не
афіцыйна адзначаецца Дзень
памяці паэта Максіма Багда
новіча, які прыпадае на дзень
ягонай  заўчаснай  смерці  ў
Крыме  ў  1917  годзе.  Ужо
шмат  гадоў  25  траўня
прыхільнікі  яго  творчасці
збіраюцца да помніка Багда
новічу каля мінскага Оперна
га тэатру, ускладаюць кветкі,
чытаюць вершы. Аднак з ус
таляваннем  у  краіне  цяпе
рашняга палітычнага рэжыму
такія мерапрыемствы сталі
лічыцца  апазіцыйнымі.  Да
прыкладу, у 1996 годзе каля
помніка паэту міліцыя разаг
нала каля паўтысячы чалавек,
пяцёра былі арыштаваныя.

26 траўня 1863 году ў баі
з рэгулярным расійскім вой
скам каля вёскі Парэчча на
Дзісеншчыне  загінуў  бела
рускі паўстанцкі камісар Ген
рых Дмахоўскі.  Імя Дмахоўс
кага ўваходзіць у спіс бела
рускай  славы,  прычым  не
толькі як паўстанца, але і як
славутага мастакаскульпта
ра. Родам ён з Мёрскага раё
ну, вучыўся ў Парыжы, пра
цаваў  у  Амерыцы.  Ягоныя
скульптуры  Тадэвуша  Кас
цюшкі і Томаса Джэферсана і
сёння ўпрыгожваюць інтэр’
ер Кангрэсу ЗША. Аднак глы
бокі патрыятызм Дмахоўска
га  змусіў  яго  вярнуцца  на
радзіму і ўзяць удзел у паў
станьні 1863 году.

30 траўня ў 1221 годзе на
радзіўся  князь  Аляксандр
Неўскі, пераможца крыжакоў
у так званым Лядовым пабоі
шчы.  Мала  хто  ведае,  што
Аляксандр быў зяцем полац
кага князя Брачыслава. Гэты
факт згадваецца ў беларус
кай гісторыі ў звязку з паход
жаннем герба Пагоня. Гісто
рык  і  пісьменнік  Уладзімір
Арлоў піша, што, “Найбольш
раннія выявы Пагоні захава
ліся якраз на пячатках Аляк
сандра  Неўскага,  які  яшчэ
Неўскім у той час ня быў”.

Выступ байцоў спецназа на
адкрыцці 4-й выставы ўзбра-
енняў і вайсковай тэхнікі Milex.
Мінск, 22 траўня 2007 году.

Пасля таго, як стала вядо
ма пра планы вяшчання спа
дарожніка БелСАТ, улады ў
розных гарадах Беларусі па
чалі  змагацца  за  “знешні
выгляд  будынкаў”  і  тэхніку
бяспекі. Патрабуюць здымаць
“тэлеталеркі”  з  фасадаў
шматкватэрных дамоў, паг
ражаючы ўладальнікам штра
фамі.  Уладальнікі  талерак
супраціўляюцца  і  шукаюць
управу на незаконныя дзе
янні ўладаў.

Між тым, ёсць сэнс пагава
рыць  не  пра  талеркі,  а  пра
само спадарожнікавае вяш
чанне. Якім будзе новы бела
рускі канал – пакуль невядо
ма.  (На  гэтую  тэму  мы  ўжо
неяк пісалі.) Вядома, аднак,
чаго чакае ад яго патэнцый
ны глядач – найперш, апера
тыўнай, разнастайнай і бес
старонняй  інфармацыі  аб
тым, што адбываецца ў Бела
русі  і  ў  свеце.  І  тут  варта
прыгледзецца да тых замеж
ных інфармацыйных тэлека
налаў, якія без праблем мож
на прымаць ужо цяпер.

Уласна кажучы, цікавасьць
тут могуць выклікаць толькі
два  каналы  –  RTVI  ды
Euronews, што вяшчаюць па
расейску.

Euronews у Беларусі мож
на  глядзець  не  толькі  праз
спадарожнік. Як правіла, ка
нал уваходзіць у мінімальны
пакет, які прапаноўвае гледа
чам амаль кожная прыстой
ная кампанія кабельнага тэ

лебачання. Раней яго можна
было глядзець нават на дзяр
жаўным канале – СТВ. Праў
да, толькі ў ранішнія гадзіны.
Потым нехта з тэлекіраўніцт
ва (здаецца, на той момант,
гэта быў Зімоўскі) адмовіўся
ад  яго  рэтрансляцыі  з  тае
прычыны, што канал “нудны і
большасці гледачоў не ціка
вы”. Гэта той рэдкі выпадак,
калі з меркаваннем началь
ства частка гледачоў можа й
пагадзіцца.

Канал прайграе ў апера
тыўнасьці  і  эксклюзіўнасці
такім каналам, як CNN, BBC,
Foxnews  і  многім  іншым.
Кожны, хто глядзеў яго, ве
дае, што канал вяшчае бло
камі, якія паўтараюцца – па
добна таму, як вяшчае, ска
жам,  Радыё  Свабода.  Таму
глядзець яго бесперапынна
гадзінамі не будзеш. Але ж
навіны ўсёткі часам абнаўля
юцца. Ды яшчэ прысутнічае
найцікавейшая рубрыка – no
comment (без словаў). Быва
юць таксама наўпроставыя
ўключэнні з месца падзеяў.

Пэўны  час  Еўраньюс  да
волі шмат увагі надаваў Бе

ларусі. Яшчэ некалькі гадоў
таму гэты канал адзіны пака
заў у жывым эфіры цырымо
нію  ўзнагароджання  БАЖ
прэміяй Сахарава ў Еўрапар
ламенце. Падчас выбарчай
прэзідэнцкай кампаніі канал
даволі падрабязна інфарма
ваў пра дзеянні абодвух апа
зіцыйных  кандыдатаў,  не
калькі  разоў  перадаваў
інтэрв’ю з Мілінкевічам, па
казваў  затрыманне Казуліна.
Былі рэпартажы з намётава
га гарадка на плошчы ў цэн
тры Мінска.

Але мінуў час,  і Беларусь
на  Еўраньюс  амаль  знікла.
Апошні  раз  яе  на  канале
згадвалі, хіба, падчас нафта
газавай вайны паміж Маск
вой і афіцыйным Мінскам.

Можна сказаць, што кана
лу проста няма чаго распа
весці пра Беларусь, дзе нічо
га значнага, нібыта, не адбы
ваецца. Але дзіўным чынам
на гэтым канале вельмі рэд
ка  можна  ўбачыць  і  Балга
рыю  з  Румыніяй,  і  Чэхію,  і
Славакію,  і Славенію, нават
Польшчу  –  хоць  усе  гэтыя
краіны ўваходзяць у Еўраса
юз. Затое вельмі шмат мы ба
чым сюжэтаў з Расіі, якая ў ЕС
не збіраецца ўваходзіць. Пры
гэтым  канал  пазбягае  кры
тыкі альбо сюжэтаў, якія мо
гуць не спадабацца Крамлю.

Самы  апошні  прыклад  –
саміт ЕСРасія ў Самары. Пад
зея зусім сціпла асвятлялася
Еўраньюс (хаця, здавалася б,

тэма для каналу з такой на
звай важная). На прэсканфе
рэнцыі  з  удзелам  Ангелы
Меркель і Жазэ Барозу Пуці
ну давялося адбівацца ад не
прыемных пытанняў замеж
ных журналістаў – у тым ліку,
напрыклад, наконт расійска
га эмбарга на польскае мяса,
зза чаго было сарвана падп
ісанне новай дамовы паміж
Расіяй і ЕС. Але наўпроставую
трансляцыю канал вёў літа
ральна  некалькі  першых
хвілінаў,  так  што  асноўныя
перыпетыі  засталіся  паза
кадрам. Не кажучы пра зат
рыманне міліцыяй арганіза
тараў “маршу нязгодных” у
Самары – Каспарава з Лімо
навым.

Кіраўніцтва Еўраньюс, да
рэчы,  і  не  хавае,  што  тэкст
каментароў  на  расійскай
мове адрозніваецца ад тых,
што ідуць у эфір паанглійс
ку ці пафранцузску. Асабліва
лагоднымі яны становяцца,
калі размова ідзе аб расійскіх
справах.

А  інакш,  трэба  думаць,
гэты канал на тэрыторыі РФ
наўрад ці змог бы свабодна
транслявацца.

Так што не зза яго ўлады
пачалі загадзя здымаць та
леркі. Для Беларусі Еўраньюс
на сённяшні дзень застаецца
ўсяго  толькі  адным  са
шматлікіх  расейскамоўных
каналаў,  і толькі. Будзем ча
каць з’яўлення іншых.

Максім Пешка

